
   ٣الجزء  -  الفداء تاريخ

  .عطاء في تاريخ الفداءلا :عشر الثامنالفصل 

  ديفيد بلات . د

٢٠١٠ \ ٥ \ ٢٣   

أنا مبسوط جدًا بالوقت اللي قضيناه مع . ٢٩أخبار الأيام الأول  عاك، افتح معايااك كتابك المقدس، ويا ريت يكون ملو مع
سمعت من ناس مختلفين منكو إن الوقت ده كان . بعض المرة اللي فاتت واحنا بنصلي ونصوم مع بعض كجماعة مؤمنين

من أخوتنا في كينيا كانوا حاضرين  ٥كنت باتغدى يوم الاتنين اللي فات، كنت باكسر صيامي مع . قوي وجميل بالنسبة لهم
  . في كينيا Compassionالحَد اللي فات وهم من خدمة كومباشان اجتماعنا 

كنا . عولوا أسرهم، قصص حياتهم رائعةيخرجوا من الجامعة وليهم دور في مجتمعهم وبتاتربوا في فقر شديد لكن دلوقتي ا
: فقلت لهم" هو انتو بتعملوا كده كتير؟ بتصوموا مع بعض كتير؟: "بنتكلم عن حاجات كتير، لكن في النُص سألوني

 ده موضوعالوبيتهيألي إن فيه ناس كانت دي بالنسبة لهم أول مرة يصوموا في حياتهم، . دي أول مرة نعمل كده. بصراحة لأ"
فكان فيه لحظة من الإحراج، وواحد فيهم قال " وانتو بتصوموا مع بعض كتير؟"وبعدين سألتهم، ." احنا محتاجين نزوده أكتر

واحنا كمان هانعمل كده، المرة الجاية، بس احنا بنبدأ بيوم، "فقلت لهم، ." يوم ٢٨سنة بصوم لمدة كل بنبتدي احنا "لي، 
  " ها؟ تحبوا نتكلم عن إيه بعد كده؟. يوم صوم ٢٨وعلى بداية السنة الجديدة هانكون وصلنا لـ 

  . على العموم، نتمنى نزود الموضوع ده في الوقت اللي جاي

، لقيت النَص هنا بيأكد على موضوع العطاء، بنشوف ٢٩بتاعت الأسبوع ده؛ أخبار الأيام الأول  لما شفت القراءة الكتابية
كان فيه . من فترة الكنيسة السريةوعلى طول افتكرت شوية أمور كنت باعلمها في مجموعات . هنا شعب االله بيقدم للرب

الحاجات دي مش لازم أعلم "، كنت باقول لنفسي فيها، بالنسبة لمفاهيم الإنجيل والممتلكات، والنجاحأمور في الدراسة دي، 
أمور مهمة فكرت " ،بس، دي حاجات عايزين نتكلم عنها كلنا، كجماعة مؤمنين واحدة الكنيسة السريةعنها في مجموعات 

  . فيها واستوعبتها أكتر في الدراسة دي

وعايزين نشوف العطاء في الوقت ده من تاريخ شعب االله، . ٢٩اللي هانعمله النهادرة هو إننا هانتأمل في أخبار الأيام الأول 
عايزين نتأمل في الأمور دي اللي أنا شايفها مهمة لينا ككنيسة في مفهوم . المفهوم الروحي العاموبعدين نشوف العطاء في 

نخليها تقودنا نشوف موقفنا في القرن الواحد وعشرين وبعدين ها. ونشوف القصة اللي فيه، ٢٩فهانقرا أخبار الأيام . العطاء
  . من العطاء

  ، ١: ٢٩تعالوا نبدأ من أخبار الأيام الأول 

، وَالْعَمَلُ عَظِيمٌ لأَن الْهَيْكَلَ  إِن سُلَيْمَانَ ابْنِي الذِي وَحْدَهُ اخْتَارَهُ االلهُ، إِنمَا«: وَقَالَ دَاوُدُ الْمَلِكُ لِكُل الْمَجْمَعِ ١" هُوَ صَغِيرٌ وَغَض
تِي هَيأْتُ لِبَيْتِ إِلهِيَ ٢. لَيْسَ لإِنْسَانٍ بَلْ لِلرب الإِلهِ  قُو حَاسَ : وَأَنَا بِكُلةٍ، وَالن ةَ لِمَا هُوَ مِنْ فِض هَبَ لِمَا هُوَ مِنْ ذَهَبٍ، وَالْفِضالذ

رْصِيعِ، وَحِجَارَةً كَحْلاَءَ نْ نُحَاسٍ، وَالْحَدِيدَ لِمَا هُوَ مِنْ حَدِيدٍ، وَالْخَشَبَ لِمَا هُوَ مِنْ خَشَبٍ، وَحِجَارَةَ الْجَزَعِ، وَحِجَارَةً لِلت لِمَا هُوَ مِ 
ةٍ قَدْ دَفَعْتُهَا وَأَيْضًا لأَني قَ ٣. وَرَقْمَاءَ، وَكُل حِجَارَةٍ كَرِيمَةٍ، وَحِجَارَةَ الرخَامِ بِكَثْرَةٍ  ةٌ مِنْ ذَهَبٍ وَفِض دْ سُرِرْتُ بِبَيْتِ إِلهِي، لِي خَاص

ةٍ مُصَفاةٍ، ٤: لِبَيْتِ إِلهِي فَوْقَ جَمِيعِ مَا هَيأْتُهُ لِبَيْتِ الْقُدْسِ  ثَلاَثَةَ آلاَفِ وَزْنَةِ ذَهَبٍ مِنْ ذَهَبِ أُوفِيرَ، وَسَبْعَةَ آلاَفِ وَزْنَةِ فِض
نَائِعِ ٥. لِ تَغْشِيَةِ حِيطَانِ الْبُيُوتِ لأَجْ  عَمَل بِيَدِ أَرْبَابِ الص ةِ وَلِكُل ةُ لِلْفِض هَبِ، وَالْفِضهَبُ لِلذفَمَنْ يَنْتَدِبُ الْيَوْمَ لِمِلْءِ يَدِهِ . الذ

؟ بوَأَعْطَوْا لِخِدْمَةِ بَيْتِ ٧ؤَسَاءُ الألُُوفِ وَالْمِئَاتِ وَرُؤَسَاءُ أَشْغَالِ الْمَلِكِ، فَانْتَدَبَ رُؤَسَاءُ الآبَاءِ وَرُؤَسَاءُ أَسْبَاطِ إِسْرَائِيلَ وَرُ ٦» لِلر
ةِ، وَثَمَا هَبِ، وَعَشَرَةَ آلاَفِ وَزْنَةٍ مِنَ الْفِضحَاسِ، نِيَةَ عَشَرَ أَلْفَ وَزْنَةٍ مِنَ االلهِ خَمْسَةَ آلاَفِ وَزْنَةٍ وَعَشَرَةَ آلاَفِ دِرْهَمٍ مِنَ الذالن

وَفَرِحَ الشعْبُ ٩. وَمَنْ وُجِدَ عِنْدَهُ حِجَارَةٌ أَعْطَاهَا لِخَزِينَةِ بَيْتِ الرب عَنْ يَدِ يَحِيئِيلَ الْجَرْشُونِي ٨. وَمِئَةَ أَلْفِ وَزْنَةٍ مِنَ الْحَدِيدِ 
 بهُمْ بِقَلْبٍ كَامِل انْتَدَبُوا لِلروَدَاوُدُ الْمَلِكُ أَيْضًا فَرِحَ فَرَحًا عَظِيمًا. بِانْتِدَابِهِمْ، لأَن. 

لَكَ يَا رَب ١١. مُبَارَكٌ أَنْتَ أَيهَا الرب إِلهُ إِسْرَائِيلَ أَبِينَا مِنَ الأَزَلِ وَإِلَى الأَبَدِ «: وَبَارَكَ دَاوُدُ الرب أَمَامَ كُل الْجَمَاعَةِ، وَقَالَ دَاودُ ١٠
لَكَ يَا رَب الْمُلْكُ، وَقَدِ ارْتَفَعْتَ رَأْسًا عَلَى . جَبَرُوتُ وَالْجَلاَلُ وَالْبَهَاءُ وَالْمَجْدُ، لأَن لَكَ كُل مَا فِي السمَاءِ وَالأَرْضِ الْعَظَمَةُ وَالْ 

. دِكَ الْقُوةُ وَالْجَبَرُوتُ، وَبِيَدِكَ تَعْظِيمُ وَتَشْدِيدُ الْجَمِيعِ وَالْغِنَى وَالْكَرَامَةُ مِنْ لَدُنْكَ، وَأَنْتَ تَتَسَلطُ عَلَى الْجَمِيعِ، وَبِيَ ١٢. الْجَمِيعِ 
وَلكِنْ مَنْ أَنَا، وَمَنْ هُوَ شَعْبِي حَتى نَسْتَطِيعَ أَنْ نَنْتَدِبَ هكَذَا؟ لأَن مِنْكَ ١٤. وَالآنَ، يَا إِلهَنَا نَحْمَدُكَ وَنُسَبحُ اسْمَكَ الْجَلِيلَ ١٣

أَيهَا ١٦. أَيامُنَا كَالظل عَلَى الأَرْضِ وَلَيْسَ رَجَاءٌ . لأَننَا نَحْنُ غُرَبَاءُ أَمَامَكَ، وَنُزَلاَءُ مِثْلُ كُل آبَائِنَا١٥. مِنْ يَدِكَ أَعْطَيْنَاكَ الْجَمِيعَ وَ 
وَقَدْ عَلِمْتُ يَا إِلهِي أَنكَ ١٧. تاً لاسْمِ قُدْسِكَ، إِنمَا هِيَ مِنْ يَدِكَ، وَلَكَ الْكُل الرب إِلهُنَا، كُل هذِهِ الثرْوَةِ التِي هَيأْنَاهَا لِنَبْنِيَ لَكَ بَيْ 

. تُهُ بِفَرَحٍ يَنْتَدِبُ لَكَ أَنَا بِاسْتِقَامَةِ قَلْبِي انْتَدَبْتُ بِكُل هذِهِ، وَالآنَ شَعْبُكَ الْمَوْجُودُ هُنَا رَأَيْ . أَنْتَ تَمْتَحِنُ الْقُلُوبَ وَتُسَر بِالاسْتِقَامَةِ 
رِ أَفْكَارِ قُلُو ١٨ إِلهَ إِبْرَاهِيمَ وَإِسْحَاقَ وَإِسْرَائِيلَ آبَائِنَا، احْفَظْ هذِهِ إِلَى الأَبَدِ فِي تَصَو قُلُوبَهُمْ نَحْوَكَ يَا رَب ا ١٩. بِ شَعْبِكَ، وَأَعِدوَأَم

 .»لَهُ مِلاً لِيَحْفَظَ وَصَايَاكَ، شَهَادَاتِكَ وَفَرَائِضَكَ، وَلِيَعْمَلَ الْجَمِيعَ، وَلِيَبْنِيَ الْهَيْكَلَ الذِي هَيأْتُ سُلَيْمَانُ ابْنِي فَأَعْطِهِ قَلْبًا كَا

وا وَسَجَدُوا لِلرب وَلِلْمَلِكِ فَبَارَكَ كُل الْجَمَاعَةِ الرب إِلهَ آبَا. »بَارِكُوا الرب إِلهَكُمْ «: ثُم قَالَ دَاوُدُ لِكُل الْجَمَاعَةِ ٢٠ ئِهِمْ، وَخَر .
أَلْفَ ثَوْرٍ وَأَلْفَ كَبْشٍ وَأَلْفَ خَرُوفٍ مَعَ سَكَائِبِهَا، وَذَبَائِحَ : وَذَبَحُوا لِلرب ذَبَائِحَ وَأَصْعَدُوا مُحْرَقَاتٍ لِلرب فِي غَدِ ذلِكَ الْيَوْمِ ٢١

  " .وَأَكَلُوا وَشَرِبُوا أَمَامَ الرب فِي ذلِكَ الْيَوْمِ بِفَرَحٍ عَظِيمٍ ٢٢ .كَثِيرَةً لِكُل إِسْرَائِيلَ 

يا أبانا، احنا عارفين إننا الموجودين في المكان ناس أغنيا، خصوصوًا بالنسبة لباقي العالم واخواتنا اللي في . تعالوا نصلي
احنا مش . الموجودة عندنا، على البيت، وعلى الملابس اللي عندناعندنا، وعلى الميه المتوفر بنشكرك على الطعام . العالم

وبنصلي لك النهاردة، في وسط العالم المادي اللي . بنشكرك عليها، وعلى غنى الموارد اللي اديتهالنا. بنستهون بالنِعم دي
. ن نكون ناس بنقدم لمجدكحك وكلمتك تغير عقولنا وقلوبنا عشان تتحد بيك، إنك تعملنا وشكلنا عشاو احنا فيه، إنه بر 

غير قلوبنا فنقدم لك من كل قلوبنا، بسرور، زي ما . فبنصلي إنك تعلمنا. عايزين نكون أمناء ونقدم بطريقة تكرمك وتمجدك
  . آمين. بنصلي في اسم يسوع. بنشوف في النَص، وبطرق أعظم كمان، على أساس ذبيحة المسيح على الصليب من أجلنا

هو داود وهو بيقدم  ٢٩الي بنشوفه هنا في أخبار الأيام . هانبدأ من هنا. لعطاء في العهد القديمأفكار عن ا ٣هانشوف 
خَمْسَةَ آلاَفِ هانلاقي مكتوب إنهم قدموا  ٧لما نروح لعدد . وبعدين هانلاقي الشعب بيقدم عطايا، ودي عطايا ضخمة. عطايا

ةِ، وَزْنَةٍ وَعَشَرَةَ آلاَفِ دِرْهَمٍ مِنَ الذهَبِ،  الوزنة والدرهم دي موازيين دي مش . وحاجات كتيروَعَشَرَةَ آلاَفِ وَزْنَةٍ مِنَ الْفِض
  . معروفة اليومين دول

طن  ٦٧٥طن فضة، و ٣٧٥طن دهب، و ١٠وناس كتير اختلفوا في معاني الحاجات دي، لكن الغالبية قالوا إن ده معناه 
عن ملايين أرطال الدهب والفضة والبرونز والحديد وحاجات تانية قدموها  حرفيًااحنا بنتكلم هنا . طن حديد ٣٧٥٠برونز، و
  . كان يوم عطاء كبير. اليوم ده

بُص قد إيه الشعب "ماقالش، . هو رد فعل داود على العطايا السخية ديو عايزكو تشوفوا الحاجة اللي باحبها في النَص ده، 
فأول فكرة عن العطاء في ." بصوا قد إيه االله عظيم"لكنه رفع عينه للسما وبارك االله وقال، ." عظيم، أو قد إيه العطايا كبيرة

  . بيعلي االله، مركزه هو االله، العطاء كان هللالعهد القديم هي إن 

مُبَارَكٌ أَنْتَ أَيهَا الرب إِلهُ إِسْرَائِيلَ أَبِينَا مِنَ الأَزَلِ "ويقول،  ١٠ي عدد بيصلي ف. بيعلي االله، مركزه هو االله، العطاء كان الله
داود استولى على القاموس المسيحي "فيه كاتب قال، ." لَكَ يَا رَب الْعَظَمَةُ وَالْجَبَرُوتُ وَالْجَلاَلُ وَالْبَهَاءُ وَالْمَجْدُ . وَإِلَى الأَبَدِ 

  . لال عطاء الشعبخبنشوف هنا داود بيقدم المجد الله من ." وألقلب مختلفة اللهعشان يقدم صفات 

نا واح االله هو مالك كل شيءأولاً، داود بيورينا في الصلاة دي إن . فيه كام نقطة عظيمة عايزكو تشوفوها في صلاة داود
لَكَ يَا رَب الْعَظَمَةُ وَالْجَبَرُوتُ وَالْجَلاَلُ وَالْبَهَاءُ وَالْمَجْدُ، "، ١١بصوا على عدد . نا وكلاؤهواح االله هو مالك كل شيء. وكلاؤه

وَالْغِنَى وَالْكَرَامَةُ مِنْ لَدُنْكَ، "، ١٢عدد " .لَكَ يَا رَب الْمُلْكُ، وَقَدِ ارْتَفَعْتَ رَأْسًا عَلَى الْجَمِيعِ . لأَن لَكَ كُل مَا فِي السمَاءِ وَالأَرْضِ 
وَلكِنْ مَنْ أَنَا، وَمَنْ هُوَ شَعْبِي "، ١٤عدد " .وَأَنْتَ تتََسَلطُ عَلَى الْجَمِيعِ، وَبِيَدِكَ الْقُوةُ وَالْجَبَرُوتُ، وَبِيَدِكَ تَعْظِيمُ وَتَشْدِيدُ الْجَمِيعِ 

ختوا بالكو من المكتوب هنا؟ بيقول هنا إن أي شيء " .عْطَيْنَاكَ حَتى نَسْتَطِيعَ أَنْ نَنْتَدِبَ هكَذَا؟ لأَن مِنْكَ الْجَمِيعَ وَمِنْ يَدِكَ أَ 
اله هو مالك بيتك وعربيتك . ضحة في كلمة اهللاهي دي الحقيقة الو . االله هو مالك كل شيء. قدمناه هو مِلكك من الأول

. بنك وكل اللي فيهلي اهو صاحب حسابك ف. االله مالك محفظتك واللي فيها. وتليفزيونك وهدومك، واالله يملكك أنت شخصيًا
وكأن لو عندك عربية حلوة، واديتهالي أسوقها كام يوم، ولما . مِلكه أصلاً فمعنى كده إن كل شيء بنقدمه الله هو ببساطة 

أشكرك على "فنت تبُص لي وتقول لي، ." من أعماق قلبي وكرمي، أنا باقدم لك العربية دي"أجي أرجعها لك أقول لك، 
احنا وكلاء . الحقيقة هي إن أي شيء بنقدمه للرب، هو بتاعه أصلاً ." عربية دي بتاعتي أصلاً كرمك وتواضعك، لكن ال

وده معناه إنه بما إن االله هو اللي . االله هو اللي بيقدم كل شيء، واحنا خدامه: ممكن نقول الكلام ده بطريقة تانية. عليه
  . وسنا، احنا خدام بفلوسنافلعلى احنا مش أسياد . قدمه، فمن حقه إنه يقول نعمل بيه إيه

. زي ما يسوع هو السيد على كل قرار بناخده، ومابقاش لينا الحق في تقرير اتجاه حياتنا، لأن يسوع هو اللي بيقرر سكتنا
مش احنا اللي بنتحكم في اللي . يسوع بيقرر كل قرار بناخده، ومش بس كل قرار بناخده، لكن كمان كل دولار بنصرفه

  . الرب بيقود، وبيقول نعمل إيه في الفلوس. المتحكم في اللي بنصرفه بنصرفه، االله هو

داود هنا بيقول إن كل شيء مِلك الرب وكل شيء بيقدموه، . هي دي الفكرة. احنا خُدام. احنا وكلاء. هو المعطي. هو المالك
  . بيعلي االله، مركزه هو االله، العطاء الله. وإنهم قدموا لأن قلوبهم بيحركها الرب في العطاء. جاي من عند الرب

وَفَرِحَ الشعْبُ بِانْتِدَابِهِمْ، لأنَهُمْ بِقَلْبٍ كَامِل "، ٩مكتوب في عدد . شعب االله بيقدم بدافع الفرح، مش بدافع الإرغام: الفكرة التانية
 ببِالاسْتِقَامَةِ وَقَدْ عَلِمْتُ يَا إِلهِي "، ١٧عدد . قدموا للرب بإراتهم" .انْتَدَبُوا لِلر كَ أَنْتَ تَمْتَحِنُ الْقُلُوبَ وَتُسَرأَنَا بِاسْتِقَامَةِ قَلْبِي . أَن

 وَأَكَلُوا وَشَرِبُوا أَمَامَ : "نلاقي مكتوب ٢٢ولما نوصل لعدد " .انْتَدَبْتُ بِكُل هذِهِ، وَالآنَ شَعْبُكَ الْمَوْجُودُ هُنَا رَأَيْتُهُ بِفَرَحٍ يَنْتَدِبُ لَكَ 
  " .الرب فِي ذلِكَ الْيَوْمِ بِفَرَحٍ عَظِيمٍ 

االله ." الْمُعْطِيَ الْمَسْرُورَ يُحِبهُ االلهُ  "في العهد الجديد،  ٩اللي بنشوفه هنا في العهد القديم هو الموجود في كورنثوس التانية 
كانوا مجبرين . لعهد القديم كان إجباريالعطاء في ا: "ماينفعش نقول هنا. االله بيمدح المعطي المسرور. بيخلق معطي مسرور

شعب االله بيقدم بدافع الفرح، مش بدافع : الفكرة التانية. ده احتفال وعطاء. انتو شايفين هنا إجبار؟ ده احتفال." من الناموس
  . الإرغام

." بِقَلْبٍ كَامِل انْتَدَبُوا لِلرب "إنهم اود قال إن الشعب قدم للرب، قال لما د ٩في عدد . عطاءنا دايمًا مرتبط بقلوبنا: الفكرة التالتة
؟"هاتلاقي داود بيقدم دعوة  ٥لما ترجع لعدد  بهايكرس قلبه للرب؟ الكلام معناه هنا، مين " فَمَنْ يَنْتَدِبُ الْيَوْمَ لِمِلْءِ يَدِهِ لِلر  

وهو ده اللي بنشوفه في العهد الجديد . بالقلبالعطاء مرتبط . اللي بنشوفه هنا هو عطاء سخي نابع من قلب مليان باالله
المكان اللي بنحط فيه . قلبنا وفلوسنا ماشيين مع بعض دايمًا." أَيْضاً  قَلْبُكَ  يَكُونُ  هُنَاكَ  كَنْزُكَ  يَكُونُ  حَيْثُ "يسوع قال، . كمان

عطاءنا دايمًا . بيقول قلبنا موجود فين المكان اللي بنحط فيه فلوسنا. فلوسنا بيقول قلبنا موجود فين، ودي حقيقة تخلينا نقلق
  . مرتبط بقلوبنا

حط خط تحت الجملة دي، أو اعمل . ختياريةالتقدمات الا." فَانْتَدَبَ رُؤَسَاءُ الآبَاءِ ٦: "، مكتوب٦تعالوا نشوف دلوقتي عدد 
القديم، وعايزين نشوف التقدمات عايزين دلوقتي نفكر في العهد . ده نوع من أنواع التقدمات في العهد القديم. عليها دايرة

  . دي وعلاقتها بالتقدمات في العهد القديم كله ختياريةالا

ماعندناش وقت نشوف كل الأماكن اللي بتتكلم عن الموضوع ده، فاكتبوا معايا . أنواع من التقدمات في العهد القديم ٣فيه 
  . ملاحظات صغيرة ومكان وجودها في الكتاب

مكتوب في . ٣٠: ٢٧اكتبوا عندكو اللاويين . كانوا بيقدموا العشور. العشوري العهد القديم كان أول نوع من التقدمات ف
ى الحرفي للعشور نوالمع." لِلرب  قُدْسٌ . لِلرب  فَهُوَ  الشجَرِ  وَاثْمَارِ  الارْضِ  حُبُوبِ  مِنْ  الارْضِ  عُشْرِ  وَكُل "، ٣٠: ٢٧اللاويين 

هو إن من الأرض، من ثمر الشجر، من  ٣٠: ٢٧المكتوب في اللاويين . ، هي دي العشور% ١٠، أو ١٠على  ١هو 
  , وعايزككو تخلوا بالكو إن كان فيه أنواع مختلفة من العشور. المحصول، بيقدموا للرب العُشر

الرب أمر شعبه إنهم يعولوا القادة الروحيين في جماعة . عُشر لإعالة الكهنة واللاويين. عُشر لإعالة الكهنة واللاويينأولاً، 
  . بيتكلم عن عُشر لللاويين والكهنة ٢٤- ٢١: ١٨العدد . الإيمان عشان يحققوا دعوة االله على حياتهم

مكتوب . فالات في القدس المركزيكل الشعب يجيبوا عشورهم ويعملوا احتكان بيبقى فيه وقت . عُشر لأعياد الجماعةثانيًا، 
  . عُشر لأعياد الجماعةإن فيه  ٢٣- ٢٢: ١٤في التثنية 

ده كان مختلف . ٢٩- ٢٨: ١٤التثنية . عُشر لمساعدة الفقراء والمحتاجين. عُشر لمساعدة الفقراء والمحتاجينوثالثاً وأخيرًا، 
العُشر التاني كان بيتقدم كل سنة برضو، . للاويين والكهنةالعُشر الأول كان بيتقدم كل سنة، باتكلم عن العُشر بتاع ا. شوية

، ٢٨: ١٤مكتوب في التثنية . سنين ٣لكن العُشر اللي كان لإعالة الفقراء والمحتاجين كان بيتقدم كل . عشان أعياد الجماعة


